
Аилацәажәара 

Аилацәажәарақәа

Аминистрцәа Реилазаара 
анапхгара алархәны

Аԥсны Ахада Аслан Бжьаниа 
Аминистрцәа Реи лазаара анап-
хгара алархәны есымчыбжьатәи 
аусуратә еила цәажәара мҩаԥигеит.

Аԥыза-министр Алеқсандр 
Анқәаб звольт ҳараку ацәаҳәа 
«Аҽгәара» аҟны ар ҽеиратә 
усурақәа рылҵ шәақәа ртәы 
иҳәеит – иаа нацҳауеит Аԥсны 
Ахада ипресс-маҵзура. 

Ҳазну аамҭазы арҽеиратә 
усурақәа рымҽхак хада нагӡоуп, 
аха уи инаг ӡаны ихыркәшахарц 

азы адыд-мацәыс иацәызыхьчо 
ашьақәгылақәа еибыҭатәуп. Уи 
мҩаԥгахоит Урыстәылатәи Афе-
дерациа аҟнытәи аспециалистцәа 
аламырхәӡакәа, иҳамоу амчқәа рыла.

Алеқсандр Анқәаб иазгәеиҭеит, 
ақәа ахьамуеи аӡеизакырҭаҿы аӡы 
аҩаӡара ӷәӷәала иахьылаҟәызи 
ирыхҟьаны ЕгрГЕС афымцамч 
иаанашьҭуа маҷӡахеит, убри 
иахҟьаны аамҭа-аамҭала алашара 
арцәарақәа мҩаԥысуеит.

Атәыла Ахада адҵа риҭеит 

аӡеизакырҭаҿы аӡы аҩаӡара ага-
нахьала есымша аҳасабрбақәа 
ҟарҵаларц, афымца шаҿырхуа 
ала ауааԥсыра ианаамҭоу адырра 
рырҭаларц. 

Аилацәажәараҿы иара убас 
Ахада аҳәынҭқарраҿы автома-
шьынақәа рырлашьцара атема 
шьҭихит.  Аслан Бжьаниа рнапы 
ианиҵеит Аминистрцәа Реила-
заара автопарк зегьы аԥҟарақәа 
ирықәшәартә иҟарҵарц.

А и л а ц ә а ж ә а р а  и а л а х ә ы з 
азааҭгылеит апарт-сасааирҭақәеи 
апарта  ментқәеи рзинтә статус 
арманшәалара иазку азакәан-
проект аус адулара. 

Атәыла Ахада рнапы ианиҵеит 
а п р о е к т  а ҟ н ы  и а д ы р б а р ц 
апартаментқәа зтәу рзы амазара 
аганахьала иҟоу ахыхь ашәахтә 
арбара. Уи иаанашьҭуа амалқәа 
е и з а л а р о у п  х ы қ ә к ы л а т ә и 
абиуџьеттә фонд аҟны, иагь-
ныххалароуп Аԥсны атәылауаа 
р ы н х а рҭ а т ә  ҭ а г ы  л а з а а ш ь а 
аиӷьтәразы.

Фымцала аиқәыршәара иазкны
Фымцала аиқәыршәареи 

а к р и п  т о ԥ а р а қ ә а 
изакәанымкәа рырҳара 
аҿагылареи рызҵаарақәеи ирыз-
кын Аԥсны Ахада Аслан Бжьаниа 
инапыҵала уи ихаҭыԥуаҩ Ба-
дра Гәынба февраль 5 азы им-
ҩаԥигеит аусуратә еилацәажәара, 
– иаанацҳауеит Ахада ипресс-
маҵзура. 

Аи л а  ц ә а ж ә а р а  и а л а х ә ы з 
азыӡырҩит иҟоу арезервқәа 
рҟаҵарба ха дақәеи Аԥсны афым-
цамч ахархәара ашьҭыҵреи 
ирызкны аекономика аминистр 
лажәахә.

Ажәахә инақәыршәаны ҳазну 
аамҭазы афымцамч ахархәара 
аҟаҵарбақәа идыртәоит 10 мил-
лион кВт/ сааҭ, абас еиԥш афым-
цамч ахархәара, Урыстәылатәи 
Афедерациа аҟынтәи иҳауагьы 
азхаӡом аӡыни ааԥыни рзы ма-
цара акәымкәа, ҳазну ашықәс 
ҭагалани аӡыни раамҭазгьы.

Афымцамч абас иазырҳаны 
ахар хәаразы мзыз хаданы иҟоуп 
акрип тоԥарақәа рырҳаразы 
изакәа нымкәа аппаратқәа раҿакра.

Ареспубликатә унитартә на-
плакы «Амшы неиқәафымцамч» 
аиҳабы инапынҵақәа назыгӡо 
Рамин Зингишвили иажәахә 
а л а ц ә а ж ә а р а  а а н , А ԥ с н ы 
Аԥыза-министр  Алеқсандр 
Анқәаб акрипто валиутақәа ри-
уразы аппаратқәа ахьаҿаркуа 
ҭыԥзаҵәыкны иҟоу араионтә 
фымцеиԥ шьырҭақәа  русура 
хшыҩ зышьҭра азыҟаиҵеит. 

«Араионтә фымцеиԥшьырҭақәа 
зегьы рҟны ирдыруеит араио-
ни ма ақалақьи рҿы имҩаԥысуа, 
даара ибзиаҵәҟьаны ирдыруеит. 
Ҳара иаҳҳәаӡом акриптоԥарақәа 
изакәанымкәа рырҳара хықәкы-
лаҵәҟьа иалахәуп ҳәа, ҳара 
иаҳҳәо урҭ анс акәу-арс акәу 
ишамадоу атәы ауп. Ари иашо-
уп. Нас, иҟалап урҭ хахаҵәҟьа 
у и  и ш а л а х ә у  а а р ԥ ш х а р .  
А к ы м  з а р а к  ҳ з ы ҟ а ҵ а ӡ о м 
«Амшынеиқәафымцамчи» Аҳәын-
стандарти рыда. Шәара а л ш а р а 
ш ә ы м о у п  а ԥ х ь а  ӡагақәа аус 
руоу-ирымуоу агәаҭаразы аҩна-
ҭақәа рахь анеиразы. Иаҳжьода, 
ҳхы ҳжьома? Хыԥ  хьаӡарала шаҟа 
ыҟоу иахьмыр ԥшыкәа амаининг-
фермақәа зтәу ирыхҟьаны 
ауааԥсыра зегьы аԥхасҭа роуе-
ит! Шьҭа ари зегьы еилыркаауе-
ит иаци-жәаци рыла. Иҟоу ахыхь 
афымцамч ҳауит. Лҵшәас иаиуа-
зеи? Зегьы раппаратқәа аҿаркит», 
– иҳәеит Аԥыза-министр.

Аԥсны дар банзаалак атәылауаҩ 
иинтересқәа  ирыхькьысуа 
азҵаара аҵак ҷыда шамоу ҳасаб 
азуны, иазыӡбан акрип тоԥарақәа 
и з а к ә а н ы м к ә а  р ы р ҳ а р а 
аҿагыларазы араионтә штабқәа 
русура арӷәӷәара, Аԥыза-министр 
Алеқсандр Анқәаб ихантәаҩрала 
Ареспубликатә штаб аиҿкаара. 

Аԥсны Ахада ихаҭыԥуаҩ Бадра 
Гәынба «Амшынеиқәафымцамч» 
аиҳабы инапынҵақәа назыгӡауеи 
Аԥсны Аҳәынҭ стандарт ахантәаҩи 

рнапы ианиҵеит араионтә фым-
цеиԥшьырҭақәа зегьы рҟны 
из а к ә а н ы м к ә а  а ҿ а к р а қ ә а 
ргәаҭара, аҩнуҵҟатәи аусқәа 
Рминистрреи аҳәынҭ шәарҭадара 
Амаҵзуреи алархәны.

Иара убас, Аре спубликатә 
унитартә наплакы «Амшынеи-
қәафымцамч» анапы ианҵоуп 
Аԥсны раионқәа зегьы рҟны 
афымцамч ахархәашьеи аамҭала 
алашара арцәарақәеи рзы есым-
ша ауааԥсыра адырра рыҭара. 

Аҩнуҵҟатәи аусқәа Рминистрреи 
аҳәынҭшәарҭадара Амаҵзуреи 
рнапы ианҵоуп изакәанымкәа 
иаҿаку ашьақәгылақәа рымхра.

Иара убас , азинхьчаратә 
усбарҭақәа ирыдҵоуп акрип-
тоԥарақәа рырҳаразы аппаратқәа 
аҿазкуа аиҿкаарақәеи ауааи ру-
сура ахылаԥшра.

Аилацәажәара рхы аладырхәит 
Аԥсны Ахада Иусбарҭа анапхгаҩы 
Џьансыхә Нанба, Аԥыза-министр 
Алеқсандр Анқәаб, уи ихаҭыԥуаҩ, 
аекономика аминистр Кристина 
Озган, аҩнуҵҟатәи аусқәа рминистр 
Вальтер Быҭәба, аҳәынҭ шәарҭадара 
Амаҵзура ахантәаҩы Роберт 
Киут, апрокурор хада Адгәыр Аг-
рба, астан дартқәеи ахархәаратәи 
атехникатәи хлаԥшразы Аҳәын-
ҭеилакы ахан тәаҩы Нарсоу 
Сангәлиа, Арес публикатә унитартә 
наплакы «Амшы неиқәафымцамч» 
аиҳабы инапынҵақәа назыгӡо Ра-
мин Зингишвили, Аԥыза-министр 
ицхырааҩ Дмитри Шамба.

Адашшылара

Адгьылҵысра инамаданы 
Ф е в р а л ь  5  а ш ь ж ь ы м ҭ а н 

Ҭырқәтәыла, Шьамтәыла адгьыл-
ҵысра ӷәӷәа ҟалеит. Уи иахҟьаны 
ауаа рацәаны иҭахеит ахәрақәа 
роуит.

Аԥсны Ахада Аслан Бжьаниа 
Шьамтәыла иҟалаз адгьылҵысра 
инама даны Башар Хафез-аль Асад 
дидашшылеит. Адаш шыларатә 
шәҟәы атекст аҟны, ахәҭакахьала, 
иазгәаҭоуп:  «Шәаҳаракыра! 
Гәалсра дула Аԥсны ирыдыркы-

леит Шьам тәылатәи Арабтә Ре-
спублика аҩада-мраҭашәаратәи 
апровинциақәа рҿы иҟалаз арыц-
ҳара ду зцу адгьылҵысра азы 
ажәабжь хьанҭа. Ари шәтәылазы 
акыр иуадаҩу аамҭазы Аԥсны 
жәлар рыхьӡала, хаҭала иҭахаз 
рыуацәеи рҭахцәеи срыдашшы-
лоит, ахәрақәа зауз зегьы иаар-
ласны ршьапы иқәгыларц азы  ал-
шара рзеиӷьасшьоит». 

Аԥснытәи аделегациа 
Ҭаҭарсҭан рыҟазаара аан

Ианвар 30 азы Ареспублика 
Ҭаҭарсҭан инеит Аԥыза-министр 
ихаҭыԥуаҩ, аекономика ами-
нистр Кристина Озган хадас дыз-
моу Аԥсны аделегациа. Уи иалоу 
гәырӷьарала ирԥылеит Казан 
Жәларбжьаратәи аҳаир баӷәаза 
аҟны.

Аԥсны аекономика Аминистрра 
апресс-маҵзура изла анацҳауа 
ала, адыр ҩаҽны Аԥсны аделе-
гациа ахаҭар накцәа аиԥылара 
рыман Ҭаҭарсҭан аекономика 
Аминистрраҿы, иаҭааит аинве-
стициатә рҿиара Амаҵзура. 
Уаҟа ирбеит Ҭаҭарсҭан иӡыргоу 
аинвестициатә  проектқәа . 
Аиԥылара иалахәын Ареспублика 
Ҭаҭарсҭан аекономика аминистр 
Мидхаҭ Хаџьиахметов, Ҭаҭарсҭан 
аинвестициатә рҿиара амаҵзура 
аиҳабы Иаков Геллер.

Аԥснытәи аделегациа иалоуп: 
Жәлар Реизара адепутатцәа Бес-

лан Ҳалуашь, Дмитри Маршьан, 
Герман Каҷараа, атуризм аминистр 
Ҭеимураз Хышба, ақыҭанхамҩа 
аминистр ихаҭыԥуаҩ Артуш Сари-
бекиан, ақалақьқәеи араионқәеи 
рхадарақәа реиҳабацәа: Беслан 
Ешба (ақ. Аҟәа), Алхас Ҷыҭанаа 
(Аҟәа араион), Беслан Бигәаа 
(Очамчыра араион), Баграт Боџь-
гәуа (Гәдоуҭа араион), Констан-
тин Ԥилиа (Гал араион), Аслан 
Бараҭелиа (Гәылрыԥшь араион), 
Ҭемыр Оҭырба (ақ. Афон Ҿыц), Рус-
лан Хәынҵариа (ақ. Ԥицунда), Га-
гра араион ахадара аиҳабы актәи 
ихаҭыԥуаҩ Адамыр Ҵышәба. 

Ау с у р а т ә  н ы ҟ ә а р а  а п р о -
граммаҿы иарбоуп акционертә 
еилазаара (КАМАЗ)  аҭаара , 
ОЕЗ «Алабуга» аусура аҭҵаара, 
ақалақь Инно полис абара, атех-
нополис «Химград» аҭаара уҳәа 
егьырҭгьы.

Аиҩызара амҩала

Русҭам Минниханов: «Амҽхак думзаргьы, 
а м ҩ а  и а ш а  ҳ а н у п »

Аԥсныпресс. Ҭаҭарсҭан Ахада 
Русҭам Минниханов Ареспублика 
Ҭаҭарсҭан анапхгара Аҩны аҿы 
Аԥсны Аԥыза-министр ихаҭыԥуаҩ, 
аекономика аминистр Кристина 
Озган дылԥылеит. Аганқәа ату-
ризм аусхк аҿы атауарқәа реи-
кәыршареи аусеицура аҿиареи 
ирыдҳәалоу азҵаарақәа жәпакы 
ирылацәажәеит, ҳәа адырра 
ҟанаҵоит асаит БИЗНЕС Online. 

Аԥснытәи аделегациа Казан 
инеит ажьырныҳәамза 30 рзы. 
Уи ахаҭарнакцәа Ареспублика 
Ҭаҭарсҭан аекономика Аминистрра 
аҿы аиԥыларақәа мҩаԥыргеит, 
иара убас аинвестициатә ҿиаразы 
Амаҵзура иаҭааит. Араҟа урҭ 
идырбан Ҭаҭарсҭан аин вестициатә 
проектқәа. Русҭам Минниха-
нов Кристина Озган дылԥыло, 

Ҭаҭарсҭан аида рамҩангагатә 
машьынақәа «КАМАЗ», иара 
убас амашьы наргыларатә аалыҵ, 
ахимиеи анефт-аалыҵқәеи аме-
дицинатәи афармацевт тәи 
атауарқәа Аԥсныҟа раашьҭра, 
иара убас атер риториалтә ҿиареи 
ҳаамҭазтәи ақалақьтә инфраструк-
тура аԥҵареи аинвестициақәа 
радыԥхьалареи ҳәа аусхкқәа рга-
нахьала аԥышәеимадара ишазхи-
оу азгәеиҭеит. «Ҭаҭарсҭани Аԥсни 
рыбжьара иҟоу аизыҟазаашьақәа 
аҭоурых ду рымоуп. Нанҳәамза, 
1994 шықәса рзы ҳреспубликақәа 
рыбжьара  аиҩызареи  ау -
сеицуреи рзы Аиқә шаҳаҭра 
анапа  ҵаҩра мҩаԥган.  Аԥснытәи  
адел егациақәа лассы-лассы 
ҳреспубликаҿы имҩаԥысуа аусм-
ҩаԥгатәқәа рхы аладырхәуеит. 

Ҭаҭарсҭани Аԥсни рыбжьара 
атауареи кәыршара амҽхак ма-
кьаназы митәык идуумзаргьы, 
хра злоу аҿиара ыҟоуп», — ҳәа 
инаҵшьны иазгәеиҭеит Ареспу-
блика Ҭаҭарсҭан Ахада. 

Иара убри аамҭазы Русҭам Мин-
ниханов атуризми асанаториа-
курорттә хырхарҭеи аусеицура 
аҳәаақәа рырҭбаараҿы хада-
ра злоу усхкқәаны иаликааит.  
Русҭам Мин ниханов Урыстәыла 
Аԥсны ихьыԥшым ису верентәу 
ҳәынҭқарраны иазханаҵеит 
ҳәа еизаз иргәа ларшәо, аҩ-
ҳ ә ы н ҭ қ а р р а к  а у с е и ц у р е и 
астра тегиатә еиҩызареи рзы 
аиқәшаҳаҭра рыбжьоуп, азинтә 
шьаҭа арӷәӷәара иазкны аусура 
мҽхакы ҭбаала имҩаԥысуеит, ае-
кономика, агуманитартә усхк уҳәа 
еиуеиԥшым ахырхарҭақәа рыла 
аиқәшаҳаҭрақәа рыбжьаҵара 
мҩаԥысуеит ҳәа иазгәеиҭеит.  
Ахәҭакахьала , ахәаахәҭра -
економикатә усеицуразы Аԥсни-
Урыстәылеи реиҳа бырабжьаратә 
комиссиа аус ауеит. Уаҟа 
Урыстәылатәи Афедерациа ага-
нахьала ацхан тәаҩыс дыҟоуп 
Уры стәылатәи Афедерациа 
Аԥыза-министр ихаҭыԥуаҩ Ма-
рат Хуснуллин ҳәа иазгәеиҭеит 
Русҭам Минниханов. Аиԥылара 
иара убас рхы аладырхәит 
Ҭаҭарсҭан аекономика аминистр 
Мидхат Шагиахметов, Ҭаҭарсҭан 
ааглыхреи ахәаахәҭреи рминистр 
Олег Коробченко, Казань ақалақь 
ахада Ильсур Метшин уҳәа убас 
егьырҭгьы. 

А м а ҵ з у р а қ ә а
 р у с е и ц у р а

Ау с е и ц у р а з ы 
е и қ ә ы ш а ҳ а ҭ х е и т

Аԥсны Аԥыза-министр иха-
ҭыԥуаҩ, аекономика аминистр 
Кристина Озган напхгара 
зылҭо аделегациа Арес публика 
Ҭаҭарсҭан аекономика Аминис-
трра анапаҵаҟа иҟоу аусдкылара 
адгылара аҭара иазку арегионтә 
Фонд иаҭааит ҳәа адырра 
ҟанаҵоит Ареспублика Ҭаҭарсҭан 
аекономика Аминистрра аофи-
циалтә саит. 

Аусуратә еиԥы лараҿы аҩганктәи 
аусеицура, адәныҟаекономикатә 
усура аҿиара, арес публикақәа 
рҟны аус зуа анаплакқәа аимада-
ра рыбжьаҵара уҳәа  ирыд ҳәалоу 
азҵаарақәа жәпакы ирыла-
цәажәеит. 

Аиԥылара ааиртит Ареспубли-
ка Ҭаҭарсҭан Аԥыза-министр 
ихаҭыԥуаҩ – аекономика ами-
нистр Мидхат Шагиахметов. 
Уи аинвесторцәа рзы ареги-
он иамоу дры лацәажәеит, иара 
убас арезидентцәа рзы иҟоу 
азинҷыдақәа, анаплакқәа рын-
хамҩатә усура ахылаԥшра 
шеиҿкаау, иҟоу аҭа  гылазаашьақәа 
раан Ҭаҭарсҭан аекономи-
ка аҿиара шымҩаԥысуа уҳәа 
дырзааҭгылеит.   

Иара убас аҳәынҭқарратә заказ 
азы Амаҵзура адиректор хада Иа-
ков Геллер еизаз ирзеиҭеиҳәеит 
уаанӡа иаархәоз аҳәа анырцәтәи 
атауар амыцхәра ахарҭәааразы 
ареспуб ликатә маркетингтә 
Центр абазаҿы  Урыстәылатәи, 
Ҭаҭарсҭантәи аҭыжьыҩцәеи, 
а и қ ә ы р     ш ә а ҩ  ц ә а г ь ы  у а х ь 
иналаҵаны, зыдгалара мҩаԥырго 
аалыҵ акаталог ҷыда шеи-
қәыршәоу иҳәеит. Аиԥылараҿы 
ибжьаратәуи имаҷууи абизнес 
асубиектқәа рзы апро граммақәеи 
аинстру  ментқәеи амаҵ зурақәеи 
рынагӡара аганахьала иҟоу аԥышәа 
атәы еиҭарҳәеит аусдкылареи 
акон  куренциеи рыр ҿиаразы Аде-
партамент адиректор ихаҭыԥуаҩ  
Емиль Хисматови Ҭаҭарсҭан аусд-
кыларазы Афонд адиректор Са-
лихов Аидари. Аганқәа аусдкыла-
ра иазкны ҳаԥхьаҟа аусеицуразы 
еиқәшаҳаҭхеит. 

* * * Ареспублика Ҭаҭарсҭан Высо-
когорски, Тетиушски, Заински 

араионқәеи  Аҟәатәи,  Гагратәи, 
Гәдоуҭатәи араионқәеи аусеицу-
разы аиқәшаҳаҭра рыбжьарҵеит.   
Ҭаҭарсҭантәи амуниципалитетқәа 
рхаҭарнакцәеи Аԥснытәи аделе-
гациа ахаҭарнакцәеи  реиԥылара 
Ареспублика Ҭаҭарсҭан амуни-
ципалтә еиҿкаарақәа Рхеилак 
аҿы имҩаԥысит. 

Аиԥылара аартуа, Ҭаҭарсҭан 
амуниципалтә еиҿкаарақәа Рхе-
илак ахантәаҩы  Екзам Губаидул-
лин аделегатцәа ирзеиҭеиҳәеит 
Ҭаҭарсҭан ишьақәгылаз аҭыԥантәи 
ахаланапхгара асистема атәы. 
Ирылацәажәан амуниципалтә 
мчра аусбарҭақәа реилазаа-
шьа, ареспу бликатәи амилаҭтәи 
программақәа рынагӡара, актуал-
ра злоу апроблемақәа рыӡбаразы 
амуниципалтә грантқәа рзоужь-
ра уҳәа  актуалра злоу аусура 
ахырхарҭақәа. Иқәгылоз иара 
убас дазааҭгылеит аҭыԥантәи 
ахаланапхгаратә усбарҭақәа 
рматериал-техникатә база арӷә-
ӷәара, амассатә информациа 
ахар хәагақәеи амуниципалтә 
усзуҩцәеи рзы аконкурсқәа 
рымҩаԥгара, амуниципалтә 
усзуҩцәа рзанааҭтә ҩаӡара ашь-
ҭыхра уҳәа азҵаарақәа.   

Ахәҭакахьала, Аԥсны Аԥыза-
министр ихаҭыԥуаҩ, аекономи-
ка аминистр Кристина Озган 
атәыла асоциал-економикатә 
ҭагылазаашьеи аҭыԥантәи ахала-
напхгара аусуреи дырзааҭгылеит. 
Аԥсны амуниципалитетқәа рҿы 
иҟоу атенденциа иалацәажәеит 
иара убас Аҟәа, Гагра, Гәдоуҭа 
уҳәа Аԥсны егьырҭ араионқәа 
рхадарақәа рхаҭарнакцәагьы. 

Анаҩс аре спубликақәа рму-
ниципалтә еиҿкаарақәа рыб-
жьара ахәаахәҭра-економикатә, 
анаука-техникатә, акультуратә 
уҳәа егьырҭ аусхкқәа рыла аусе-
ицуразы аиқәшаҳаҭрақәа рнапы 
аҵарҩит Аҟәа араион ахада Алхас 
Ҷыҭанааи Ҭаҭарсҭан Высокогорни 
араион ахада Равиль Хисамутди-
нови, Гагра араион ахада актәи 
ихаҭыԥуаҩ Адамыр Ҵышәбеи Тети-
ушски араион ахада Рамис Сафиул-
лови, Гәдоуҭа араион ахада Баграт 
Боџьгәуеи Заински араион ахада 
ихаҭыԥуаҩ Пиотр Уразаикини. 

Аԥсны Аминистрцәа 
Ре и л а з а а р а ҿ ы

А ԥ с н ы  А ԥ ы  з а - м и н и с т р 
Алеқсандр Анқәаби Аԥсны иҟоу 
Урыстәы латәи Афедерациа Афе-
дералтә ҳазлхратә Маҵзура 
ахаҭарнак Контантин Козлови 
реиԥылараҿы аҩганктәи ау-
сеицура аҳәаақәа рырҭбаара 
азҵаарақәа ирылацәажәеит.

Ицәырҵуа азҵаарақәа рыӡ-
бараҿы Аԥсни Урыстәылеи 
рҳазалхратә маҵзурақәа ру-
сеицура иамоу аҵакы азгәаҭо, 
Алеқсандр Анқәаб Константин 
Козлов Аԥсны амчратә усбарҭақәа 
зегьы аҩганк рзы аинтерес зҵоу 
азҵаарақәа рыӡбараҿы ацхыра-
ара аҭара ишазхиоу азы адырра 
ииҭеит. Урыстәылатәи Афеде-
рациа афедералтә ҳазалхратә 
Маҵзура ахаҭарнак Аԥсны Аԥыза-
министр иарбоу азҵаара аусуратә 
знеишьазы  иҭабуп ҳәа еиҳәеит. 

С т А л и н г Р А д т ә и 
А и б А ш ь РА – 80  ш ы қ ә С А

 Аԥсныпресс. Жәабранмза 2, 2023 шықәсазы анемец-фашистцәа 
рықәгара ахьалыршахаз Сталинградтәи ажәылара ҟалеижьҭеи  80 
шықәса ҵит.   Ари амш аҽны аҳәынҭқарра Ахада Аслан бжьаниа 
дызхагылаз Аԥсны анапхгара Аҟәа, диоскураа рымҩаҟны иды-
рым асолдаҭ  ибаҟа амҵан ашәҭқәа шьҭарҵеит. Агәалашәара рхы 
аладырхәырц арахь имҩахыҵит Жәлар Реизара Аиҳабы лаша 
Ашәба, Аԥыза-министр актәи ихаҭыԥуаҩ беслан Џьопуа, аԥыза-
министр ихаҭыԥуаҩ, афинансқәа рминистр Владимир делба, 
ашәарҭадара Ахеилак амаӡаныҟәгаҩ Сергеи шамба, Аԥсны иҟоу 
Урыстәылатәи Афедерациа Ацҳаражәҳәаҩ Михаил шургалин, 
Аԥсны иҟоу Урыстәыла аусацура Ахаҭарнакра анапхгаҩы дмитри 
Федотов, ауаажәларра.  

Агәалашәаратә митинг аар-
туа, Михаил Шургалин иаз-

гәеиҭеит: «Иахьа иазгәаҳҭоит 
анемец-фашистцәа рҭархара ал-
зыршаз Сталинградтәи ажәылара 
ҟалеижьҭеи 80 шықәса аҵра. 
1943 шықәса, жәабранмза 2 рзы 
ихыркәшан аполитикатә, арра-
стратегиатә аҵак ду змаз,  200 
мшы ицоз Сталинградтәи аи-
башьра. Ари ахҭыс 1941-1945 
шш. Аџьынџьтәылатә еибашь-
ра Дуӡӡа аҟны шьаҭанкыла 
аиҭасымҭа иазҳәан. Аиааираҟны 
рла галамҭа дууп Аԥсны иалҵыз 
асовет еибашьцәа. Анемец коман-
даҟаҵара Волга аӡиас ахь анеи-

разы иамаз апланқәа хыбгалеит.  
Асовет архәҭақәа астратегиатә 
инициатива анапахьы иагеит, 
хара имгакәа афашисттә Герма-
ниа акапитулиациа ҟалеит. Асовет 
жәлар аиааира ргеит. Ари амш 
иахьа ҳара Украина имҩаԥысуа 
иҷыдоу арратә операциа 
аамҭазы иазгәаҳҭоит. Усҟан еиԥш, 
уажәгьы Урыстәылатәи аруааи 
хатәгәаԥхарала урҭ ирывагыла-
ны еибашьуаз аԥсуа еибашьцәеи 
рыжәҩахыр еибыҭа анацисттә 
шәарҭара ду иаҿагылоуп. Усҟантәи 
ахҭысқәа рҭоурыхтә ҵабырг ахь-
чареи Аџьынџьтәылатә еибашьра 
Дуӡӡа алҵшәақәа реицакра ал-
мыршареи – ари ҳара иаҳзеиԥшу 
уалԥшьоуп. Ҳаԥсадгьыл Ду 
ахьчаҩцәа-аветеранцәа ҳрыз-
гәдууп, урҭ ирыбзоураны иахьа 
ҳаԥсы ҭоуп, ҳхы ҳақәиҭуп», – ҳәа 
иазгәеиҭеит иара. 

А ш ә а р ҭ а д а р а  А х е и л а к 
Ахантәаҩы Сергеи Шамба ари амш 
аҽны Аџьын џьтәылатә еибашь-
ра Дуӡӡа шьа ҭанкыла аиҭасымҭа 
иазҳәан ҳәа иазгәеиҭеит: «Аџьы-
нџьтәылатә еибашьра Дуӡӡаҿы 
шьаҭанкыла еиҭасымҭаны иҟалеит 
Волга аԥшаҳәа аҟны иҟалаз аиба-
шьратә хҭыс. Араҟа иаанкылахеит 
афашисттә архәҭақәа ржәылара. 
Гәадурала иҳадаҳкылоит ари 
иналукааша аибашьратә хҭыс 
дахьалахәыз Цыгәба зыжәлаз  
Аԥсны ахаҭарнак. Уи иҩызцәеи 

иареи фырха ҵарала аӷа ижәы-
ларақәа ааныркылон. 

Ус ҟ а н  А ԥ с н ы  а ҵ е и ц ә а 
рацәаҩны рыԥсадгьыл ду ахьча-
ра рхы ақәырҵеит.  Ҳара наунагӡа 
ҳгәалашәараҿы иаанхоит урҭ 
рфырхаҵареи ргәымшәареи. 
Еиҵагыло абиԥарақәа зегьы 
урҭ рфырхаҵара иаҿыԥшны 
рыԥсадгьыл ахьчара иазхиазаро-
уп есымша». 

Аԥсны иҟоу Урыстәыла аусацу-
ра Ахаҭарнакра анапхгаҩы Дми-
три Федотов, Сталинградттәи аи-
башьра амҽхаки ауадаҩреи рыла 
уаанӡа иҟаз аидысларақәа зегьы 
раасҭа еиҳауп ҳәа иазгәеиҭеит. 

« Г ә ы к - ԥ с ы к а л а 
ишәыдысныҳәалоит еизаз зегьы 
иахьатәи амш, Сталинградтәи 
ажәылара 80 шықәса ахыҵра 
амш! Ари акырӡа аҵанакуеит, уи 
Аҩбатәи аду неизегьтәи аибашь-
ра адагьы адунеизегьтәи аиба-
шьрақәа рҭоурых аҿы иҷыдоу аҭыԥ 
ааннакылоит.   Ахәшьара уадаҩуп 
Аԥсны иалҵыз аибашьцәа  «Кав-
каз ахьчаразы аибашьра» хадара 
злоу аетапқәа раан хамеигӡарала 
Кавказтәи аҩхаа аҟынтәи Ам-
шын Еиқәа ахь зхы хаз  анемец 
фашисттә архәҭақәа раанкыла-
ра зылшаз рфырхаҵара. Уигьы 
«Сталинградтәи ажәылара» еиԥш 
астратегиатә ҟазшьа ду аман. 
Аԥсны иалҵыз Сталинградтәи 
ажәылара иалахәыз аибашьҩы 
Валентина Шульгина аԥхьа днар-
гыланы, ҳаҭыр зқәу аветеранцәа-
аиааирагаҩцәа , шәҿаԥхьа 
ҳхырхәоит хәы змаӡам шәфы-
рхаҵаразы! Ишә зеиӷьаҳшьоит 
агәабзиара, агәамч, шәҭаацәа рҿы 
аизҳазыӷьара!». 

С т а л и н  г р а д т ә и  а ж ә ы -
лараҿы асовет еи башьцәа 
р х а м е и г ӡ а р а л а  а н е м е ц -
фашистцәа рықәгара аналыр-
шаха амш 80 шықәса ахыҵра 
аҳәаақәа ир ҭагӡаны, Аԥсны иҟоу 
Урыстәыла аусацура Ахаҭарнакра 
В.Г. Арӡынба ихьӡ зху Аибашь-
ра Ахьӡ-аԥша амузеи алархәны, 
Аԥсны иҟоу Урытәылатәи Афе-
дерациа Ацҳаражәҳәарҭеи Аҟәа 
ақалақь Ахадареи рыцхыраарала 
аныҳәатә гәаларшәаратә усмҩаԥ-
гатәқәа нарыгӡеит.

Р г ә а а н а г а р а қ ә а 
е и б ы р ҳ ә е и т

Аԥсныпресс. Жәлар Реизара-
Апарламент Аиҳабы Лаша Ашәба 
афбатәи ааԥхьара адепутатцәа, 
аексперттә фонд «Аамҭа» 
ахаҭарнакцәа Натали Смыри 
Алхас Џьынџьали дырԥылеит. 
Аиԥылара рхы аладырхәит 
Апарламент Аиҳабы ихаҭыԥуаҩ 
Асҭамыр Аршба, аҳәынҭқарра-
зинтә политиказы апарламенттә 

Еилакы ахантәаҩы ихаҭыԥуаҩ 
Алхас Ҳагба, адепутат Инар Гыц-
ба. Аиԥылара иалахәыз Аԥсни 
Нхыҵ-Кавказ ареспубликақәеи 
реизыҟазаашьақәа иара убас иҟоу 
азҵаарақәа рыӡбаразы иҟаҵаз 
ажәалагалақәа рынагӡаразы 
иҟаҵатәу азы ргәаанагарақәа 
еибырҳәеит.   

Аҟазара  ауаа

АҦштәқәА РыҦшӠАРА 
иАгәылиААУА АдУнЕи

АҦштәқәА РыҦшӠАРА 
иАгәылиААУА АдУнЕи

Ашьхақәа ирыгәҭылаку ақалақь ҧшӡа тҟәарчал 
далиааит, заҧхьаҟа исахьаҭыхҩхараны иҟаз 
аҭыҧҳа диана Воуба. Уи   баҩхатәраны илылаз 
асахьаҭыхра есааира аҽцәырнагон, аҽаанартуан. 
Ашкол аҟны аҵара ахьылҵоз, лҩыга калам 
еиҧшҵәҟьа, лхы иалырхәо  далагеит аса-
хьа злаҭылхуаз лқыцә. даныҩеидас, еиҳагьы 
ахархәара  лзымариахеит. иҭылхуаз асахьақәа 
иуарҳәон лдунеихәаҧшра шышьақәгылоз, еибар-
кны изкыз амахәҭақәа.  Аҭыхра лҽазылкуамызт 
хықәкыс ишьҭыхны, уи доуҳак илыҵанаҳәон. 
илыцхраауан, агәацҧыҳәара лнаҭон, агәаҳәарагь 
лызцәырҵуан. Асахьаҭыхҩы хынҩеижәихәба  
шықәса лхыҵра инамаданы есааира аҟазара 
амаӡақәа аҵызхуа лхатәы мҩа даҽазныкгьы 
анҧшылара доуҳатә мчык унаҭоит.

уадаҩхеит, изӡатәузеи, иахәҭаз 
ахаҵгыларагьы лмоуӡеит. Ҽыҵгас 
иҟарҵоз Аҟәа  дахьҭаҩмыз акәын. 
Аҧҳәызба Очамчыра дҭаҩын. 
Усҟантәи аамҭазы  Аҧсны аҳҭны-
қалақь аҟны аҧсуаа рҭаҩра 
даара аҧынгылақәа аиоуан 
аҟнытә, Диана уи дагьашьҭамлеит,  
л ҽ а х ь ҭ а л ы ҩ у а з г ь ы 
лзыҧшаауамызт. 

1991 ш. рзы дук мырҵыкәа 
ҩаҧхьа Москваҟа дхынҳәит, 
лырҿиаратә усурагьы иацылҵеит.  
СССР асахьа ҭыхратә академиа 
арҿиаратә ҟазарҭақәа рышҟа 
днарҧ хьаанӡа Очамчыратәи 
араионтә акультуратә хан 
аҟны еиҿкааз алаҳамҵозар, 
Аҟәа азеиҧш цәыргақәҵақәак 
рҟны лусумҭақәа акы-ҩба ры-
лан ауп акәымзар хаҭалатәи 
лцәыргақәҵак мҩаҧымсыцызт.

Диана асахьаҭыхра далагеит 
6-шықәса анылхыҵуаз инаркны. 
6-тәи акласс аҟны дантәаз, ашкол 
еиҿнакаауаз ажурнал аредакторс 
даман. Аҧсуа хәыҷтәы журнал 
«Амцабз» ианылон лҭыхымҭақәа. 
Академиа данҭазгьы, иналаршә-
ҩаларшәны,  лҭыхымҭақәа убон 
ажурнал  адаҟьақәа рҟны. Урҭ 
зегьы иахьагьы еиқәырханы 
илымоуп. Аҧсны анҭыҵ аҵара  
шылҵозгьы Диана Воуба аҧсуа  
сахьаҭыхратә ҟазара аҿиара 
далахәын, аганахь  дгыламызт.

Москва имҩаҧысит  иара 
убас Диана Воуба лу сумҭақәа 
рцәыргақәҵа. Адыр ҩашы-
қәсангьы хаҭалатәи лцәыргақәҵа 
еиҿкаахеит Москва. Лгәы еиқә-
ҳәаланы арҿиара лҽа зылкит, 
ицә гьамкәагьы и л ы ц а а и у ан, 
ҟазак иаҳа  сабала дыздыруаз, 
лусум ҭақәа рыла деилыз каауаз, 
лыӡбахә заҳауаз рхыҧхьаӡара 
иазҳауан. Дҭы шәынтәаланы 
арҿиара аус напы алалкыртә 
агәақәкра  лыман, лқыцә ахы 
иақәиҭны иубомызт. Москва аа-
ныжьны џьаргьы дцомызт, ус 
лыӡбахьан. Аха есышықәса, ишы-
ҟалҵалацыз еиҧш, лыҧсадгьыл  
даҭаауан, даауан лҭаацәа, лыуацәа 
лбон, лҩызцәа  дрыҿцаауан. 
Есҧхынра Аҧсны лыҟазаара, 
лырҿиара агәацҧыҳәара лнаҭон. 
Адырҩашықәсан,  аҧхынраангьы 
Аҧсныҟа дааит, лҧа Алан длыцны. 
Очамчыра, лаб иҩнаҭаҿы дыҟан, 
аха лассы-лассы  Аҟәаҟа, лҩызцәа 
рахь даауан лыҷкәын длыцны, 
иналымҩатәны изызҳауаз арҧыс 
аҳҭны-қалақь аҭыҧ ҧшӡарақәа 
илырбон. 

 Август  13 рзы Аҟәа  лҩыза  
Ҭамара Лакрба илҭааит, ауыха уи 
лҟны сасра руит. Адырҩаҽны Алан 
длыманы амшын аҧшаҳәала ине-
иуан. С. Ҷанба ихьӡ зху Аҧсуа 
ҳәынҭқарратә драматә театр 
аҧхьа ианнеи, Лакоба имҩахь 
икылсырц лыӡбит, уантә автобус-

ла  Очамчыраҟа амҩа иқәлараны 
иҟан. Лакоба имҩаҿ иахьнеиз ауп 
«Аибашьра! Аибашьра!» ҳәа ауаа 
рыбжьқәа ахьраҳаз. Иаарласӡаны 
еилылкааит Қырҭтәыла арбџьар 
мчқәа Аҧсны рымпыҵархаларц 
ишақәлаз, Аҟәаҟа рхы рхан-
гьы ишаауаз. Диана, лыҷкәын 
илырбарц лҭахымызт, аха даара  
дшәеит, илуа-илҳәо да қәымшәо  
дааҟалеит. Дук мырҵыкәа, лхы 
лнапаҿы иааганы, рхы  шеи-
қәдырхашаз даазхәыцит.

Усҟантәи ахҭысқәа лшьара  
дықәырҟьеит. Илулакгьы Алан 
длыманы Жәларбжьаратәи Аџьар 
Ҟаҧшь Ахеилак ауснагӡатә 
иацны ҟәоз аҕба ала Урыстәылаҟа 
диасит, нас Москваҟа дцеит. 
Аибашьра цонаҵы, ианеил-
гагьы, Диана акраамҭа лшьа-
ра дзықәломызт, арҿиарагьы 
ишылҭахҵәҟьаз илыцааиуамызт. 
Аҧсны злашәаз арыцҳара ду  
ианалҵ, даара ацәыӡқәа шро-
узгьы, ҳажәлар рыҧсадгьыл 
иақәиҭны рнапаҿы ианыҟала, 
ихьҧшым  аҳәынҭқарра аҿиара 
амҩа иананыла, аҭынчра  аҭы-
шәынтәаларахь ахы анарха, Диа-
нагьы лгәы ҿыцхеит, аҧсҭазаара 
даҽа блак ала дахәаҧшуа дала-
геит. Маҷ-маҷ акәзаргьы, арҿиара 
дазхьаҧшуа, агәаҳәара лоуа,  
дзыцәтәымхахьаз асахьаҭыхра 
иаҳа-иаҳа  дагәыланахалон. 1994 
ш. рзы Москватәи агалереиа 
«Россия» аҟны иаартыз хаҭалатәи  
лцәыргақәҵа иабзоураны.

Диана асахьаҭыхратә академиа 
аграфика азанааҭ ала  дшалгаз-
гьы, аҿыханҵа ашҟа диасит. Уи ала 
ауп  деицырдыруа дызлаҟалаз, 
лырҿиара излацылҵогьы 1996 ш. 
рзы раҧхьаӡа  аҳәаанырцә – Тунис 
иаартын хаҭалатәи лцәыргақәҵа. 
Араҟа имҩаҧысуаз  аҿыханҵатә 
ҟазара Жәларбжьаратәи афести-
валь далахәын, ахьтәы медал-
гьы  ланашьахеит. 1997 ш. рзы 
Швеицариа, Базели Теннике-
ни ақалақьқәа рҟны хаҭалатәи 
лцәыр гақәҵақәа мҩа ҧысит. 
Ҩаҧхьа Базельҟа днаҧхьан  
2003 ш. анҵәамҭаз. Швеица-
риа уи нахыс даҽа ҩынтә (1998, 
2003) имҩа ҧысит хаҭалатәи 
лцәыргақәҵақәа. Ар ҿиаратә гәы-
ҧқәа дры лахәны еиуеиҧшым 
ацәыргақәҵақәа рахь инаргоз 
лаҧҵамҭақәа аҭааҩцәа аӡәырҩы 
азҿлымҳахеит, иара убас Еиду 
Америкатәи Аштатқәа – Вашинг-
тон (1999), Ниу-Џьерси (2000), Ва-
шингтон (2002), Франциа аҳҭны-
қалақь Париж (2001).

Аҳәаанырцә мацара акәӡам Ди-
ана Воуба лаҧҵамҭақәа ахьыр-
бо. Рҿиаҩык иаҳасабала даара 
илызҿ лымҳауп Урыстәылан.  Мо-
сква зныкымкәа имҩаҧысхьеит 
хаҭалатәи лцәыргақәҵақәа: 

диана лҭаацәа Тҟәарчалынтәи 
нхара ииасит Очамчыраҟа, 

араҟоуп абжьаратәи ашкол да-
хьалгазгьы. Абжьаратә ҵара ан-
лоу лак ҩакрада дҭалоит Аҟәатәи 
а с а х ь а ҭ ы х р а т ә  ҵ а р а и у рҭ а . 
Арҵаҩцәа еиц гәарҭеит Диана  
агәырҵҟәыл бзиа шлымаз, аха 
лара ахӡыргара лҟаз шьамызт. 
Иалылхыз азанааҭ ала илоуаз 
адырра асахьаҭыхраҿы шьахәла 
лхы иалырхәон, қәҿиаралагьы 
лҵара хлыр кәшеит асахьаҭыхратә 
ҵараиурҭаҿы. Аха уи аҟны да а -
н ы м г ы л е и т ,  л д ы р р а қ ә а 
ирыцылҵоит.

1989 ш. рзы Қарҭтәи асахьа-
ҭыхратә академиа иалгаз Диа-
на Воуба, аба ҩхатәра ду шлылоу 
агәра ргахьан аҧышәа змаз,  еи-
цырдыруаз арҵаҩцәа. Убри азы 
акәхап ҩаҧхьа излықәҿиаз – 
днарҧхьеит СССР асахьаҭыхратә 
академиа арҿиаратә ҟазарҭақәа 
рахь. Ари аҵараиурҭаҿы аспи-
рантура дҭалеит. Қарҭтәи  акаде-
миаҿы аҧышәаратә комиссиа 
ахантәаҩыс иҟаз, СССР жәлар 
рсахьаҭыхҩы Цигаль ибзоурало-
уп Москваҟа лышьҭра шыҟалаз. 
Уа дахьнеиз дидикылт А. Звереи-
ски. Диана  Москва илоуз адыр-
реи аҧышәеи лыҧсҭазаараҿы 
иуасхырхеит. Уаанӡа СССР аса-
хьаҭыхҩцәа Реидгыла ахантәаҩыс 
иҟаз, СССР асахьаҭыхратә ака-
демиа арҿиаратә ҟазарҭақәа 
реиҳабыс иамаз Н. Пономариов 
иоуп аҵыхәтәан рҵаҩыс илымаз-
гьы. Имҩашьауа абаҩхатәра злаз 
асахьаҭыхҩы Диана Воуба, Н. По-
номариов ихаҭа иаҧшьгарала, 
1991 шықәса рзы стажировка 
дишьҭуеит Италиа аҳҭны-ҭқалақь 
Римҟа.

Ақыцә азҟаза Урыстәылан а с а -
х ь а ҭ ы х р а т ә  ҟ а з а р ҭ а қ ә а 
рҟны лыҟа заара илнаҭаз даа-
ра ирацәоуп ҳәа илҧхьаӡоит. 
Асахьаҭыхратә ҟазараҿы атра-
дициа дуқәа ахьышьақәгылоу, 
иахьагьы иахьҿио Италиаҟа 
лцара, сахьа ҭыхҩык иаҳасабала 
лылаҧшҳәаа арҭбааит, уаанӡа 
рацәак илбарҭамыз, дызза-
аигәамхацыз аҟазара амаӡақәа 
раҵхраҿы лылаҧш арҵарит, 
лгәынкылашьа еиҳа еилыхха 
илбарҭахеит. Диана адунеиаҿ 
асахьаҭыхратә ҟазара аҩаӡара 
иамоу  лнырыртә,  аҿиашьа амҩа 
даҽа блак ала  данҧшылартә 
аамҭа лоуит. Аҧсуа сахьаҭыхҩы 
лылаҧшҳәаа есааира аҽар-
ҭбаауан. Аҧсны анҭыҵ здырра  
еихаз ҳахьаз, акыргьы инаҧш-
ааҧшхьаз, дымлак ҩакӡакәа 
дхынҳәит лыҧсадгьыл ахь, лдыр-
реи лҧышәеи еиҵагыло аҿар 
идлырхәарц, уи ала ихәарҭоу ла-
галак  ҟалҵарц. 

Диана лҵара далганы Аҟәаҟа 
даныхынҳә, аусурҭа аҧшаара 

А Ԥ С У А  б ы З ш ә А 
А Р Ҿ и А Р А З ы

Жәабранмза 1, 2023 шықәсазы 
Баграт Шьынқәба ихьӡ зху 

аԥсуа бызшәа арҿиаразы агәыҳа-
лалратә Фонд аҳасабрбатә пресс-
конференциа мҩаԥнагеит. Афонд 
анапхгаҩи уи аусзуҩцәеи инагӡаз 
апро ектқәеи иахьа Афонд аҿы 
аус здыруло апроектқәеи, иара 
убас ааигәа иаз ԥхьагәаҭоу аусна-
г ӡатәқәеи ртәы инарҭбааны иала-
цәажәеит. 

Апресс-конференциа аар -
туа, Баграт Шьы нқәба ихьӡ зху 
агәыҳа лалратә Фонд адиректор 
Леуан Миқаа афонд ахықәкы 
хада – аԥсуа бызшәа арҿиара 
ауп ҳәа инаҵшьны иазгәеиҭеит. 
«Ҳара ҳфонд атәылаҿы амилаҭтә 
бызшәа аҿиаразы еиуеиԥшым 
ахырхарҭақәа рыла шықәсык 
акәым аус ауеижьҭеи.  Ари зе-
гьы иаҳзеиԥшу проблемоуп, уи 
аӡбараҿы хымԥада адгылареи 
ацхыраареи ҳҭахуп», - ҳәа иҳәеит 
Леуан Миқаа. 

Афонд аусзуҩ Леуан Лагәлаа 
Афонд аҿы аус здыруло апро-
ектқәа инарҭбаны дрылацәажәеит. 
Актәи апроект – ари «Аԥсшәа 
бзиа избоит сара» ҳәа хыс из-
моу ашколқәраҟынӡатәи ақәра 
иаҵанакуа ахәыҷқәа рзы аԥсуа 
бызшәа аҵара аметодика ауп.   Леу-
ан Лагәлаа иажәақәа рыла, иарбоу 

арҵара», – иҳәеит Леуан Лагәлаа. 
Аҩбатәи аетап – ари Com-

mon Voice ауп. Миллионк 
рҟынӡа аҳәоуқәа абжьы аныр-
хаҳҵалак ашьҭахь, ҳара он-
лаин ала аиҭагареи, анаҩс уи 
ҳаамҭазтәи атех нологиақәа зе-
гьы рақәыршәареи рзы алша-
ра ҳауеит. «Иаагозар, ҳара иар-
банызаалак асаит ганы, аамҭа 
кьаҿ иалагӡаны аԥсуа бызшәала 
аиқәыршәара ҳалшоит, иара убас 
«Алиса» ҳәа изышьҭоу Иандекс 
станциа аԥсуа бызшәа аҳарҵар 
алшоит. Уи ацифратә епоха азы 
аԥсуа бызшәала апроектқәа 
рынагӡара гәҭакыс измоу зегьы 
русура акыр иарманшәалоит», - 
ҳәа еиҭеиҳәеит Леуан Лагәлаа. 

Иара убас Леуан Лагәлаа  Афон-
ди Ролан Агрба шьа ҭаркҩыс дыз-
моу аҳәаанырцәтәи абызшәақәа 
рышколи «Capital School 
Center» ирыбжьоу аиқә шаҳаҭра 
далацәажәеит. «Ҳара абызшәақәа 
рҵара азы аплатформа «Дуо-
линго» еиԥшу ацҵа аԥҵара 
иазкны аусура мҩа ԥаагоит.   Уи 
шәагаала идуцәам ави деоурокқәа 
роуп, урҭ ахәыҷқәа доусы рсма-
ртфонқәеи егьырҭ агаџьетқәеи 
рыла иахыслар рылшоит. 10 
минуҭк рыла иалкаау адҵақәа 

Алашара дырцәаргьы
 Афымцамч ала аиқәыршәара 

аҿы аԥкрақәа рзы агра-
фик ҿыц ала галара ина маданы, 
атәыла агәабзиарахьчара ами-
нистр Едуард Быҭәба араионтәи 
ақалақьтәи ахәы шәтәырҭақәа 
рҳақьым хадацәа дрыҿцәажәеит.   
А м е д и ц и н а т ә  у с б а рҭ а қ ә а 
рхадацәа афымцамч аамҭала 
аҿы храқәа ишазыҟаҵоу атәы 
еиҭарҳәеит, убри аан араионтәи 
ақалақьтәи ахәышәтәырҭақәа 
зегьы адизельтә генераторқәа 

рыла еиқәыршәоуп ҳәа азгәаҭан. 
Аппаратқәа зегьы аус руеит, уи 
амедусбарҭақәа рҿы афымцамч 
ала аиқәыршәара аԥкрақәа ра-
лагалара аамҭа азы атәылауаа 
рзы ихымԥадатәиу амаҵзурақәа 
рамҩаԥгара алнаршоит. Ами-
нистр Едуард Быҭәба иҟоу аҭа-
гылазаашьа ахылаԥшра аҭареи 
есыҽны ахәышәтәырҭақәа ру-
суреи азы адырра ирҭаларц азы 
адҵа ҟаиҵеит.

МшАԤыМЗА инАРКны 
Атуристтә дәыӷба «Шәача» 

мшаԥымза 29 инаркны 2023 
шықәса цәыб брамза 30 аҟынӡа 
ареисқәа на нагӡалоит. «Ари 
адәыӷба ҷы да ҟазшьаны иа-
моу авагонқәа ринтериер зе-
гь ы  и ҳ а ҩ с ы з  а ш ә ы ш ы қ ә с а 
70-80-тәи ашықәсқәа рстили-
стика иахьақәшәо ауп. Аԥсни 
Урыстәылеи ирыб жьоу аҳәынҭ-
қарратә ҳәааҿы аҳәа ахьчаратәи 
аҳа залхратәи апро   це дурақәа 
зегьы ауа ҩы дмы ргәамҵкәа ир-
марианы имҩаԥысуеит, амҩазы 
иазԥхьагәаҭоу аамҭа иахы-
мԥаӡакәа аны ҟәарагьы ман шәа-
ланы иҟалоит», – ҳәа  Урыстәылатәи 
Аихамҩақәа рпресс-маҵзура 
ашьаҭала адырра ала нарҵәоит 
асаит https://sochinews.io. 

аметодика Аԥсны иахьаҵанакуа 
аус зуа хазхаҭалатәи ахәыҷтәы 
ҵараиурҭақәа рҿы аԥышәатә 
гәаҭара иахысит. Иазгәаҭатәуп, 
уи  хра  злоу алҵ шәақәагьы 
шаанарԥшыз. 

«Аметодика Аԥсны аҵара Ами-
нистрреи Аҟәа ақалақь аҵара 
аҟәшеи рҿы адгылара аиу-
ит.  Уажәы уи атәыла ашколқә-
раҟынӡатәи аҵараиурҭақәа рҿы 
аларҵәара ауп иаанханы иҟоу.  
Ҳара хәыда-ԥсада аҵараиурҭақәа 
зегьы аметодика рызнаҳгеит», - 
иҳәеит иара. 

Аҩбатәи апроект – ари афи-
льмқәа аԥсы шәала ауп. Афон-
ди Аинтернет-проваидер «Сис-
темеи» аиқәшаҳаҭра рыбжьоуп. 
Уи аҳәаақәа ирҭагӡаны, мызкы 
иалагӡаны ԥышәарак афильмқәа 
аԥсуа бызшәала абжьы рхаҵара 
мҩаԥгахоит. Даара хадара злоу 
проектны иҟоу — иԥсабаратәым 
аинтеллект аԥсуа бызшәа арҵара 
ауп. Иарбоу апроект ҩ-етапкны 
ишьа қәгылоуп. Актәи аетап 
аҟны иаԥҵоуп асаит «bagrat.
space». Уи аусура иалагахье-
ит. Уаҟа аурыс быз шәахьтә 
аԥсшәахь, иара убас аԥсшәа 
бызшәа аҟынтәи аурысшәхь 
аиҭагара ҟалоит. «Уажәазы аин-
теллект 100 нызқь ҳәоу рҟынӡа 
иарҵоуп, аха ҳҿаԥхьа ауснагӡатә 
ду ықәгылоуп  – миллионк рҟынӡа 
аԥсышәала еиқәыршәоу аҳәоуқәа 
аурысшәахь еиҭаганы аинтеллект 

рхыԥхьаӡара наугӡоит, иара убри 
ала иузгәамҭаӡакәа абызшәагьы 
уҵоит.  Ахәыҷқәа рзы аметоди-
ка иарбоу ацҵа иашьашәалоу 
еиқәыр шәахоит. Изҭаху зегьы 
амобилтә хар хәагақәа рыла 
абызшәа рҵартә еиԥш алша-
ра рзаԥҵахоит», – иҳәеит Леуан 
Лагәлаа. Иара убас, Афонд аҿы 
аудиошәҟәқәа рыла даҽа цҵак 
аԥҵара азԥхьагәаҭоуп.  Иарбоу 
ацҵа иалагалахоит ацифратә фор-
мат ала аԥхьаразы иманшәалоу 
ашәҟәқәеи аудиошәҟәқәеи. 

Афонд аҿы иара убас 
иазԥхьагәаҭоуп аиҳабацәа рзы 
аԥсуа бызшәа аҵаразы амето-
дика аԥҵара. Аԥсны макьаназы 
аиԥш-зеиԥшу аметодика ыҟаӡам. 
Иара убас, Леуан Лагәлаа еи-
заз иргәалаиршәеит ҳтәылаҿы 
имҩаԥысуа аиԥыларақәа рӷьырак 
аурыс бызшәала ишымҩаԥысуа. 
Уи, жәаҳәарада, аиԥыларақәа 
ирылахәугьы уи иаҭаауагьы аԥсуа 
бызшәа ахьы рзымдыруа ауп 
изыхҟьо. «Мыцхәы иуадаҩым, 
атех никатә мҩала ари апроблема 
аӡбара алшоит, иаагозар,  10-ҩык 
рзы арадио-гид ҳәа изышьҭоу  
15 нызқь мааҭ рҟынӡа иаԥсоуп. 
Убас, асинхронтә еиҭагара иаб-
зоураны аиԥылара алахәылацәа 
излацәажәо атема еилыркааратәы 
иҟалоит», – иҳәеит иара. 

(Аԥсныпресс)

(Алгарҭа )
«Ацәыр гақәҵатә галереиа» 
(1997), асахьаҭыхҩцәа рцентртә 
ҩны (1997; 2002), агалереиа 
«Пан-Дан» (1998), «На М. Вла-
сьевском» зыхьӡу агалереиаҿы 
(2002). Асахьаҭыхҩцәа ргәыҧқәа 
дрылахәны лҭыхымҭақәа цәыр-
гақәҵан Москва, «Золотая кисть» 
(1993), «АРТ – Манеж» (1996, 
1998, 2000, 2002, 2003), Мрагыла-
ра аҳәынҭқарратә музеи – «Нхыҵ 
Кавказ ҳаамҭазтәи аҟазара» 
(1998), агалереиа «Пан-Дан» 
(1998), Москватәи «АРТ –САЛОН» 
(1998), Аценртә цәы ргақәҵатә зал 
«Манеж» (2003), Санкт-Петер-
бургтәи Аҳәынҭқарратә аурыстә 
музеи ацәыргақәҵаҿы (2001).

2003 ш. рзы Москва, Афонд 
«Ардена» аҧшьгарала,  еиҿкаан 
Диана Воуба лаҧ ҵамҭақәа рцәы-
ргақәҵа. Анаҩстәи ашықәсқәа 
раан асахьаҭыхҩы лусумҭақәа 
рцәыргақәҵақәа еиҿыркаахьеит, 
Москва еиԥш, егьырҭ ақалақьқәа 
рҟны.

Диана Воуба  лаҧҵамҭақәа 
ыҟоуп асахьаҭыхра Урыстәылатәи 
академиа, акрал ҭаацәара Бом-
компани Лиудовизи Римтәи 
ргалереиа, ҳаамҭазтәи аҟазара 
Москватәи амузеи, Санкт-
Петербургтәи Аҳәы нҭ қарратә 
аурыстә музеи уҳәа рфон дқәа 
рҟны, иара убас Урыстәылан 
еиҧш, аҳәаанырцәтәи атәылақәа 
рҟны инхо ауааҧсыра рхатә 
коллекциақәа рҟны.

Арҭ аҿыр ҧшқәа иҳаил дыр-
каауеит Диана Воуба лырҿиара 
аҳәаақәа рымҽхак шыҭбаау, 
иазҿ лымҳау шырацәаҩу.

И а ҧ ы л ҵ е и т а у су  м ҭ а қ ә а 
рсериақәа: «Ико ностас», «Крас-
ная Москва», «Современники», 
«Динамическая симметрия», 
«Ритмы кос мических частот», «Го-
род – Алфавит» уҳәа егьырҭгьы. 

Аса  хьаҭыхҩы лусумҭақәа 
ҧшшәы рацәала ишеилоу 
еиҧш,  ҵа  кылагьы еиуеиҧшым. 
Лыҧсадгьыл дшазыҟоу, уи абзи-
абара лгәаҵа ишҭа ҵәаху, лылахь 
еиқәызҵо еиҧш, дзыргәырҕьо, 
лгәы ҭызгогьы шыҟоу аады-
рҧшуеит лҭыхымҭақәа: «Ан», 
«Аҽыуаҩ», «Аибашьра ареквием», 
«Ауахәама» реиҧш иҟоу, амилаҭ 
цәа рыҟәнуп. «Ааҧын», «Сена 
аҿықәан», «Амра аҭашәамҭаз», 
«Москва аӡиас аҿықәқәа», «Мо-
скватәи аны ҟәарақәа»,  «Афор-
мақәа рматематика», хкы-хкыла, 
насгьы ҧшшәы рацәала  еилоу 
ашәҭқәа рсахьақәа уҳәа,  ҽыҭҳа-
ҽыҭҳа еиларсуп. Досу рҿахәы 
дара ирҳәоит. 2017 ш. рзы акәзар, 
Аҟәа, С.И. Ҷанба ихь зху Аҧсуа 
ҳәынҭқарратә драматә театр 
аҧхьа, ашҭаҿы ицәыргақәҵан 

аҭааҩцәа акырӡа изызҿлымҳахаз 
Диана Воуба лҭыхымҭақәа рсе-
риа «Храм поэзии». 

Иаҧы лҵахьоу апорт реҭқәа 
рахьтә иалукаауа иреиуоуп  Ф. 
Искандер, Хь. Герзмаа уҳәа 
рсахьақәа. Аҟаза шьахәла дақә-
шәоит са хьацыҧхьаӡа ишь-
ҭылхыз ахықәкы анагӡара, 
ахәаҧшҩы иблаҿ, игәаҟынӡа 
инеиуа аҟаҵара. Уи есқьы-
нагьы аҿыц да шьҭоуп, аарҧшра 
лҽазылшәоит, баҩ хатәрала  
иахьы н ӡалықәҿио збарҭоу, ахә-
шьарагьы азҭо ахәаҧшҩы иоуп. 
Аҭыхымҭақәа рахьтә еиҳа еиҕьу, 
ма ихьысҳау шыҟоу лдыруеит, 
аха лара зегьы еиҧшны илбоит, 
акгьы алылкааӡом. Урҭ рхаҭақәа 
шеиҧшым еиҧш, ргьамагьы 
хаз-хазуп. Аха, ега ус акәзаргьы, 
аҟаза инапы иҵыҵыз, иқәҿиаз  
еицгәарымҭарц залшом. Убри 
азоуп Диана Воуба лҟазара 
иахылҵыз аусумҭақәа зыкҿамхо, 
ахәаҧшцәа рышҟа рымҩа зхоу, 
лцәыргақәҵақәа рыла лыхьӡ Уры-
стәылан еиҧш, анҭыҵ рыӡбахә 
знаҩхьоу, из рылаҵәауа.

Диана Воуба  ҳаамҭаз еицырды-
руа Урыс тәылатәи асахьаҭыхҩцәа  
дрыла ҧхьаӡоуп. «Урыстәыла 
асахьаҭыхҩцәа» ҳәа хьӡыс иа-
маны, 2002 ш. анҵәамҭазы Лон-
дон иҭыҵыз альбом-каталог рыз-
куп Урыстәылатәи ҳаамҭазтәи 
асахьаҭыхҩцәа, иагәылоуп иара 
убас урҭ русумҭақәа рыхәҭакгьы. 
Альбом-каталог аҟны хазы 
лусумҭақәа ирых цәажәоит, 
лҭыхым ҭақәа быжьбагьы ацуп. 
Уаанӡа, 1998 ш. рзы Москватәи 
агалереиақәа ируаку «Пан-Дан» 
иҭнажьхьан альбом «Диана Во-
уба». Москва иҭыҵуа, еицыр-
дыруа ажурнал «Лиза» агәлаҵа 
акәны хазы иҭыҵуеит ажурнал 
«Сара сыҩ неилфаҷа». Араҟа 
«Мо скватәи аза рисовкақәа» 
зыхьӡу арубрика аҩнқәа рыҩ-
нуҵҟа архиашьа, иҩнагылоу 
аҩнымаҭәа ахьӡырырго абиз-
нес знапы алаку аҭаацәара 
ауада иҩнагылоу аҩнымаҭәа 
асахьақәа, рынхарҭа архиашьа 
уҳәа аҧхьаҩ ибла рыдхалартә 
иҭыхуп. Аҧшәмацәа еицыр-
дыруа уаауп. Асахьақәа ирыцу 
атекст ишаҳәо ала, асахьақәа 
руак аҟны аҭӡы  ырҧшӡауа икыду 
аҭыхымҭақәа ҩба  асахьаҭыхҩы 
Диана Воуба илтәуп. Абас, лассы-
лассы акьыҧхьтә ҭыжьымҭақәа  
лызхьаҧшуеит.

Диана Воуба есымшааира 
асахьаҭыхратә ҟазара аҩаӡара 
ашҟа  зымҩа нагоу аҟаза еиҳау 
аихьӡарақәа лзыҧшызааит.

В. АҦҲАЗОУ  

Уасил Царгәыш диижьҭеи 85 шықәса ҵит

Жәлар рашәақәа 
аԥсы рхазҵоз

Жәабранмза 1 азы Аԥсны Жәлар рартист, д.гәлиа ихьӡ зху 
Аҳәынҭқарратә премиа алауреат, «Ахьӡ-Аԥша» аорден II 
аҩаӡара занашьоу, акомпозитор, аетнограф, Аԥсны зҽаԥсазтәыз 
жәлар рашәаҳәареи рыкәашареи рзы аҳәынҭқарратә ансамбль 
асахьаркыратә напхгаҩы Уасил Михаил-иԥа Царгәыш (01.02. 
1938 – 28.01.2021) иԥсы ҭазҭгьы ихыҵуан 85 шықәса. 

Уасил Ми хаил-иԥа Царгәыш 
ахортә акамер-вокалтә рҿи-

амҭақәеи, акино фильмқәеи, 
атеатртә қәы р гыламҭақәеи 
рзы аму зыкақәа дравторуп. 
Ирҿи амҭақәа рҿы иара илир-
шеит ҳажәлар рҭоурых – уи 
аҷыдаҟазшьа, амч, аидеиақәа, 
ахәыцрақәа зеиӷьаҟам ала 
раарԥшра. Уасил Михаил-иԥа 
акантатақәа «Х-ҩык афырхацәа 
рзы», «Иҭахаз ргәалашәаразы», 
«Аԥсны Ан» рзы ианашьан 
Д.И.Гәлиа ихьӡ зху Аҳәынҭқарратә 
премиа алауреат ҳәа аҳаҭыртә 
хьӡы. 

50 шықәса инареиҳаны Уа-
сил Михаил-иԥа аԥсуа ҟазара 
аӡыргара иаз кыз  Аԥсны зҽа-
ԥса зтәыз жәлар ра шәаҳәареи 
рыкәашареи аҳәынҭқарратә 
ансамбль напхгара аиҭон.  Уа-
сил Михаил-иԥа инапхгара 
ашықәсқәа ирылагӡаны ан-
самбль жәларбжьаратәи ахьӡ-
аԥша арҳаит, Аԥсны еиԥш, уи 
ан ҭыҵгьы еицырдыруа иҟалеит, 
акон цертқәа рыла иаҭааит 
аҳәаанырцәтәи атәылақәа  
жәпакы. Уасил Царгәыш ина-
лукааша аба ҩхатәреи аза-
нааҭдырреи злаз уаҩын. Уи 
зеиӷьаҟам ала илиршон Аԥсны 
амузыкатә ҭынхеи иреиӷьу акәа-
шаратә тра дициақәеи рӡыргара, 
ҳәа иазгәаҭоуп Аԥсны акультура 
Аминистрра апресс-маҵзура аац-
ҳамҭаҿы. 

Уасил Михаил-иԥа Царгәыш 
диит Аԥсны АССР, Гәдоуҭа ара-
ион Аҷандара ақыҭан анхаҩы 
и ҭ а  а ц ә а р а ҿ ы . 1 9 4 7— 1 9 5 8 
шықәсқәа рзы Аҷан даратәи 
абжьаратәи ашкол аҿы аҵара 
иҵон. Ашкол даналга ашьҭахь 
дҭалеит Аҟәатәи амузыкатә 
ҵараиурҭа адири жиортә фа-
культет. Амузыкатә ҵараиурҭаҿы 
аҵара аниҵоз аамҭазы ашколтә 
хор напхгара аиҭон, уи иара 
убас анапылампыл дасуан. 1963 

шықәсазы ахор-дирижиортә 
факультет акурс нагӡаны далге-
ит. Уи ашьҭахь адирижиор-хор-
меистр иаҳасабала аусура ҳәа 
ддәықәҵан Аԥсны зҽаԥсазтәыз 
жәлар рашәаҳәареи рыкәашареи 
аҳәынҭқарратә ансамбль ахь. 
1977 – 1982 шш. Гнесинаа 
рыхьӡ зху Москватәи амузыка-
педагогикатә Институт аҿы аҵара 
иҵон (аквалификациа «жәлар 
рхор анапхгаҩы, адирижиор»). 

1968—2020 шш. – Аԥсны 
зҽаԥсазтәыз жәлар рашәаҳәареи 
рыкәашареи рзы Аҳәы н ҭқарратә 
а н  с а м б л ь а с а  х ь а р к ы р а т ә 
напхгаҩи ади рижиор ха-
деи рмаҵура еилеигӡон. 1979 
шықәсазы Уасил Царгәыш 
«Аԥснытәи АССР жәлар рартист» 

ԥнагеит.  Қәҿиарала имҩаԥысыз 
агастрольқәа рышьҭахь, ансамбль 
еиҳа лассы-лассы аҳәаанырцәҟа 
ааԥхьара аиуа иалагеит. Аԥсны 
зҽаԥсазтәыз жәлар рашәаҳәареи 
рыкәашареи аҳәын ҭқарратә ан-
самбль ԥыхьатәи Асовет Еид-
гыла атәылаҿацәқәа зегьы рҿы 
инеихьан. 1986 шықәсазы Уасил 
Михаил-иԥа Царгәыш Аԥсны 
зҽаԥсазтәыз жәлар рашәаҳәареи 
рыкәашареи  аҳәынҭ қарратә 
ансамбль асахьаркыратә 
напхгаҩы имаҵураҭыԥ аҟынтәи 
ихы дақәиҭтәын. Иара Ражь-
ден Гәымба ихьӡ зху Аԥснытәи 
Аҳәынҭқарратә фила рмониа 
адире к т о р с  д ҟ а ҵ а н.   1988 
шықәса инаркны Аԥсны 
зҽаԥсазтәыз жәлар рашәаҳәареи 
рыкәашареи аҳәынҭқарратә ан-
самбль асахьаркыратә напхгаҩи 
адирижиор хадеи рмаҵура 
еилеигӡон. 1995 шы қәсазы Аԥс-
нытәи Аҳәы нҭқарратә филар-
мониа адиректор имаҵураҭыԥ 

ҳәа аҳаҭыртә хьӡы ихҵахеит,  
1982 шықәсазы  –  «Қырҭ-
тәылатәи ССР Жәлар рартист» ҳәа 
аҳаҭыртә хьӡы». 1976 шықәсазы 
Уасил Михаил-иԥа Царгәыш 
инапхгарала  Аԥсны зҽаԥсазтәыз 
жәлар рашәаҳәареи ры кәа-
шареи аҳәын ҭқарратә ансамбль 
раԥхьаӡа акәны аҳәаанырцәҟа 
– Польшаҟа агас трольқәа мҩа-

Зыхьӡ еицамкуа

Аҧхьаҩцәа аҳамҭа бзиа роу-
ит. Ааигәа Аҧснытәи аҳәынҭ-

шәҟәҭыжьырҭа иҭнажьит алите-
ратура абзи абаҩцәа ззыҧшыз 
аклассик Қьа азым Агәмаа иҩы-
мҭақәа реизга  «Иалкаау».

Абаҩхатәра злаз апоет, апроза-
ик Қьаазым Агәмаа ихьӡ ҩашьара 
ақәымкәа иаанхеит аҧсуа сахьа-
ркыратә лите ратура аҿиара аҭо-
урых аҟны.

Қьаазым Ҟараман-иҧа Агәмаа 
диит 1915 шықәса Очамчыра 
араион Ҕәада ақыҭан 1932 ш. 
арҵаҩратә техникум дҭалеит, уи-
нахыс – Москваҟа дцоит, ажур-
налистика азанааҭ ала аинсти-
тут дҭалоит. 1934 ш. Калининтәи 

арҵаҩратә институт  аҭоурыхтә 
факультет даанахәоит. 1957 ш. 
иреиҳау аҵараиурҭа далгоит 
абжьаратә школ арҵаҩы изанааҭ 
иманы. Аҧсныҟа даныхынҳә 
ҩышықәса рҟынӡа Тҟәарчал 
рҵаҩыс аус иуан абжьаратәи 
ашкол аҟны. Иаарласны агазеҭ 
«Аҧсны ҟаҧшь» («Аҧсны»)  аре-
дакциахь усура диасуеит. 

Қь.Агәмаа дышқәыҧшыз али-
тература дазхьаҧшуа далагеит. 
Иҩымҭақәа акьыҧхь рбеит 1933 ш. 
Аҟәатәи арҵаҩратә техникум данҭаз. 
Убри нахыс – дахьыҟазаалакгьы, 
инапы злакызаалакгьы ашәҟәыҩҩы 
ал и т е р а т у р а  д а ц ә х ь а ҵны 
иҟамлацызт, иҩымҭақәа рыла 
акьыҧхь аҟны дцәырҵуан.

1934 ш. иҭыжьыз апоетцәа 
ҿарацәа рҩымҭақәа реиз-
га «Раҧхьатәи ашьаҿа» ианы-
леит апоет иажәеинраалақәа 
ҩажәижәба. 1940  шықәсанӡа  
акәзар, акьыҧхь рбеит  ироман 
«Селым» ацыҧҵәаха, иажәа-
бжьқәа «Аишьцәа», «Абаҳча ҿыц», 
иара убас иажәеинраалақәа 
маҷымкәа. Агәыҕра бзи ақәа змаз 
арҿиаҩы есааира али тература 
да ланахалон, иҩымҭа ҿыцқәагьы 
аҧхьаҩцәа ироуан. Аха 1940 ш. 
аррамаҵура ашҟа иҧхьоит. Арра 
дшыҟаз Аџьынџьтәылатә еибашьра 
Дуӡӡа ҵысит. Иҩызцәа дрылагылан 
Аҧ садгьыл ду ахьчараҿы. Аҧхьа 
атанк дақәтәан, аха  иаарласны 
апар тизанцәа дыруа ӡәкхеит. 1942 
ш. Бриансктәи абнаршәырақәа 
рҟны аҕа имчқәа ҵызшәаауаз 

апартизанцәа ргәыҧ аҟны авз-
вод акомандирс дыҟан, аамҭақәак 
рышьҭахь –абаталион аштаб 
аиҳабыс дахадыргылоит.

1944 ш. апар тизанцәеи аҕацәеи 
реи дысларақәа руак аан ашә-
ҟәыҩҩы ҕәҕәала дырхәуеит. Уи 
нахыс игәабзиара уашәшәырахеит, 
иҽихәышәтәызаргьы  ажәыларақәа 
дызрылахәхомызт. Хара имгакәа 
ихы дақә иҭыртәуеит, Аҧсныҟагьы 
дхын ҳәуеит. Аҧсадгьыл ахьчараан 
иааирҧшыз агәымшәаразы аор-
денқәеи амедалқәеи ианашьан.

Қь.Агәмаа Аҟәаҟа даныхынҳәы 
аус иуан Аҧсны апшәҟәыҩҩцәа 
Реидгыла аҟны, ашьҭахь – агазеҭ 
«Аҧсны ҟаҧшь» аредакциаҿы.

1950 ш. зыхәрақәа акыр идыр-
гәамҵуаз Қь.Агәмаа ичымазара 
иахҟьаны иаамҭамкәа иҧсҭазаара 
ҿахҵәеит. Аха иҭынхеит аҩымҭа 
ҟаимаҭқәа. 1930-тәи ашықәсқәа 
раан амилаҭтә литература 
иаҵагылаз абаҩхатәра злаз апоет, 
апрозаик Қьаазым Агәмаа  фыр-
ха ҵарала дым ҩасит. Ауаҩреи 
ақьиареи аҧхьа изыргылоз  
арҿиаҩы  иҧсеиҧш бзиа ибон 
иҧсадгьыл, ишилшоз ала амаҵгьы 
иуан.

Қь. Агәмаа ишәҟәы  «Иалкаау» 
еиднакылеит, иажәеинраалақәа 
реиҧш, ипрозатә рҿиамҭақәа: «Се-
лым» (ароман ацыҧҵәаха), «Аӡыхь» 
(ароман ацыҧҵәаха), ажәабжьқәа 
«Аишьцәа», «Ан лгәыблра», «Уа-
хык зны», «Абзиабара аҟнытә  
ажәабжьқәа», «Аӡлагараҿы», «Ахра 
ашәа», аповестқәа  «Абаандаҩы», 
«Ҷыҷыкәа» (ацыҧҵәаха), адрама 
«Адгьыл ду».

В.АЖәАнбА

аҟынтәи ихы да қәиҭтәын, 
аха убри аамҭазы Аԥсны зҽаԥ-
сазтәыз жәлар рашәаҳәареи 
ры кәашареи аҳәы нҭқарратә 
ансамбль асахьаркыратә нап-
хгаҩи адирижиор хадеи ади-
ректори рмаҵураҭыԥ аҿы аус 
иуан.  Иԥсҭазаара далҵит 2021 
шықәсазы.


